
ünki bize bir Çaga dogdy, bize bir Ogul beril-
di; hökümdarlyk Onuň gerşinde bolar; Onuň 
adyna Ajaýyp, Maslahatçy, Gudratly Hudaý, 
ebedi Ata we Parahatlyk Şazadasy diýerler.

Işaýa 9:6

Birinji Roždestwo, Göklerden görnüş

ebraýyl!
Patyşanyň sesi meniň ýüregime degdi. 
Men gapynyň alnyndaky garawulçyly-
gymy taşlap, tagt zalyna girdim. Meniň 

çep tarapymda stol durdy, onuň üstünde Ýaşaýyş 
Kitaby bardy. 

— Hawa, meniň Rebbim?
— Sen Patyşalyga oňat hyzmat etdiň. Sen — 

mysanyp habarçysyň. Özüňe tabşyrylany ýerine  

ýetireniňde, yza çekilen ýa-da titrän wagtyň bol-
mady. Seniň hyjuwlygyň hiç haçan hem gow-
şamady.

Men kellämi aşak egdim, özümiň eşidenlerim 
gulaklaryma ýakymly degýärdi.

— Sen maňa näme boýursaňda-da, müň esse 
kän ederin, meniň Patyşam, — diýip, men ant 
içdim.

— Munuň şeýledigine men şübhelenmeýärin, 
gadyrdan habarçym, — Onuň sözlerinde adatça 
Özi üçin özge bolan dabaralylyk eşidildi. — Saňa 
iň beýik hyzmat garaşýar. Sen Meniň sylagymy ýer 
ýüzüne eltmelisiň. Seret.

Men gözlerimi galdyryp, özüme uzadylan, 
Onuň elinde asylgy duran altyn zynjyrly aýna ýaly 
gaby gördüm. 

Ata söze başlady, Ol gaty çynlakaýdy.
— Bu gabyň entek boş bolýandygyna seret-

mezden, tizara Onda Meniň sylaglarymyň iň ulu- 
sy bolar. Ony kükregiňde sakla.

Men Onuň elinden gaby almaga synanyşanym-
da, meni gyryljyk ses saklady:

— Bu gezek ýere Sen nähili gymmatbaha zady 
iberersiň?

Bu hormatsyz sözleri eşidenim dessine, meniň 
ýagyrnym dartyldy, gaty nejis ysyň tolkuny zerarly 
içimde bar zat titräp gitdi. Diňe bir zat şeýle ölümli 
ys berip bilýärdi.

   MEN ELIME 
                  GYLYJYMY ALYP,

         LÝUSIFER BILEN 
             GÖREŞMEK ÜÇIN 
     YZYMA ÖWRÜLDIM



8

Egnime atylan Atanyň eli meni saklady.
— Goý ony, Jebraýyl. Ol zyýan ýetirmez.
Men bir ädim yzy çekilip, Hudaýyň duşmanyna 

seretdim. Gara örtgi bedenini bütinleý örtýärdi, 
hem kellesini, hem-de ellerini. Örtginiň ýere degip 
duran ýerinden üç barmakly, uzyn dyrnakly da-
banlary görnüp durdy, elleriniň injikleri ýylanyň 
derisi bilen örtülendi, elleriniň penjeleri uzyn dyr-
maklar bilen gutarýardy. Zaly dolduryp duran 
şöhleden ýüzüni goramak maksady bilen ol ört-
gini ýüzüne çekdi, emma şöhläniň öňküsi ýaly oňa 
agyry ýetirýändigi görnüp durdy. Halas bolmany 
agtaryp, ol men tarapa öwrüldi we birsalymlap 
örtginiň aşagyndaky ýüzüň ýiti syraty görnüp 
gitdi. 

— Jebraýyl, sen nämä gözüňi dikýäň? — diýip, 
ol gülümjiredi. — Sen meni ýene-de görmäge şat 
dälmiň ahyryn!

Bu aşak gaçan perişdä aýdarym ýaly mende 
ýekeje-de söz ýokdy. Öz görenimi aňymda galan 
keşp bilen deňeşdirerim ýaly, men söz tapyp bil- 
medim. Men onuň Pitneden öň nähili bolandy-
gyny ýatladym: elinde ýalpyldaýan gylyjy tutup, 
giň ýaýylan ganatlary bilen biziň goşunymyzyň 
başynda mynasyp dur. Biziň her birimiz oňa meň-
zeş bolmagy isleýärdik. Kim oňa ýok diýip bilerdi? 
Onuň burram-burram ýumşak saçlary we kömür 
dek gara gözleri ony ähli asman ýaşaýjylaryndan 
hem owadan edýärdi. 

Hemmelerden, ýöne biziň Ýaradyjymyzdan baş- 
 ga, elbetde. Emma Lýusiferi Hudaý bilen deňeş-
dirmeklik pikiri Lýusiferiň özünden başga hiç ki- 
miň kellesine-de gelmändi. Ýöne näme üçin özüne 
edil Ýaradyjynyň Özüne bolşy ýaly sežde edilme-
lidir diýip şeýtanyň çözendigi ýeke Hudaýa mä-
lim. Maňa bolsa Lýusiferi Pitne turuzylanyndan 

bäri görmändigim aýandy; şu wagt görenim bolsa 
mende ýigrenjiň tolkunlaryny döretdi.

Men öňki beýikligiň hiç bolmanda ýekeje häsi-
ýetini görmek maksadym bilen onuň ýüzüne syn 
etdim, emma hiç zady görüp bilmedim. 

— Hudaýyň täzeligi wajyp bolsa gerek, — diýip, 
özi üçin çydar ýaly bolmadyk şöhle zerarly gyna-
lyp, şeýtan aýtdy. 

Meniň Atam ýumaşlyk bilen howlukman 
diýdi:

— Ikinji sylagyň wagty geldi.
Haçanda Lýusifer güleninde, örtginiň aşagyn-

daky teniň titrändigi görnüp durdy:
— Ikinji sylag, hawamy? Ol birinjisinden oňat-

rak bolar diýip umyt edýärin.
— Sen birinjisinden nägile galdyňmy? — diýip, 

Ata sorady.
— Ýok, asla ýok — maňa ol gaty ýaraýar, — 

diýip, ol arryk barmagyny uzadyp, howada şu  
sözi ýazdy:

S A Ý L A W .
— Sen Adam ata saýlaw berdiň, — diýip, şeýtan 

gülümjiräp aýtdy, — onsoň ol nähili saýlaw etdi? 
Ol meni saýlady! Özleriniň Bagdaky agajyň mi-
wesinden dadanlaryndan bäri, olar — meniň ýe-
sirlerim. Olar meniňki. Sen utuldyň. He-he-he…

— Sen şeýle ynamly gürleýärsiň… — diýip, 
Ata jogap berdi, men bolsa Onuň sabyrlylygyna 
haýran galdym.

Lýusifer bir ädim öňe ýöredi, geýimleriniň etek-
leri ýere süpürýärdi.

— Hawa, elbetde! Seniň ähli edýänleriňi men 
başaşaklygyna ederin! Sen ýürekleri ýumşad-
ýarsyň — men bolsa gataldýaryn. Sen adamlara 
hakykaty aýan edýärsiň — men ony garaňkylyk 

bilen bürärin. Sen olara şatlyk berýärsiň — men 
bolsa ony olardan ogurlaýaryn. 

Ol duran ýerinde yzyna öwrülip, öz işleri bilen 
magtanyp, zal boýunça ädimläp gitdi.

— Ýusubyň doganlary tarapyndan satylmagy —  
meniň işim. Musa müsürlini öldüreninden soň çöl-
de ýaşady — muny hem men etdim. Dawut suwa 
düşünýän Betşeba syn etdi — bu men tarapdan 
gurnalypdy. Sen boýun almalysyň — men gaty us-
sat oýlap tapyjydyryn!

— Oýlap tapyjy? Mümkin. Emma üstünliklimi? 
Ýok. Entek sen niýet edeniňi ýetire ýetireniňçe, 
men ol hakda bireýýäm bilýärin. Ýusuby satdy-
lar, emma dönükligi men açlyk döwründe Öz 
halkymy açlykdan azat etmeklik üçin ulandym. 
Sen Musanyň çölde ýaşamagyna ýetdiň, emma 
bu onuň şol çöl boýunça Meniň halkymy Müsür-
den alyp çykmagyna kömek etdi. Hawa, Dawut 

Betşeba bilen zyna etdi — emma ol öz günäsi üçin 
toba etdi! Soňabaka bolsa müňlerçe adamlar bu 
waka hakynda bilip, Dawudyň eýe bolanyna, 
ýagny tükeniksiz merhemete eýe boldular. Seniň 
ýalanyň we synaglaryň Meniň rehimdarlygym 
üçin esas boldy. Sen öňkiň ýaly Maňa hyzmat 
edýärsiň, şeýtan. Haçan sen muňa düşünersiň? 
Meniň işlerime seniň bö wet bermäge alaçsyz sy-
nanyşyklaryň Meniň oýlan larymyň ýerine ýetme-
gine hyzmat edýändir.

   SENIŇ ÝAMANLYK ÜÇIN
                 OÝLANLARYŇYŇ 

              BARYNY

     MEN ÝAGŞYLYGA 
                       ÖWÜRDIM.

Şeýtan bir ýerden içden gelýän nägileli hüňür-
demeklik bilen jogap berdi. Ilki bilen ol çalaja 
eşidilýärdi, soňabaka ol gatalyp başlady we tä 
zalyň gulagyňy oýup barýan gykylygyndan dola-
nyna çenli gataldy. Bu gykylyk zerarly dowzahyň 
çuňluklary titräp giden bolsa gerek. 

Patyşa bu hiç hili täsir etmedi.
— Sen özüňi erbet duýýarsyňmy? — diýip, Ol 

sorady.
Lýusifer uludan demini alyp, aýdary ýaly söz 

agtaryp we şol bir wagtyň özünde gizlenip, ol 
ýerde durup, bu sözleri aýdary ýaly bur burç göz-
läp, zalyň içinde iki ýana ylgaýardy. Ahyrsoňy ol 
sözleri tapdy. Şöhleden gizlenmeklik üçin kölegäni 
bolsa tapyp bilmedi. 

— Eý, nuruň Patyşasy, hemişe dogry hereket 
edip, Seniň erkiňe boýun bolýan ýekeje adamy 
maňa görkez, hiç bolmanda ýekejesini görkezäý. 

— Sen bu hakda soramaga gaýrat etdiňmi? Diňe 
bir ýekeje kämil we günäsiz adam tarapyndan ge-
tirilen gurbanyň hemmeleri halas etmeklik üçin 
ýeterli boljakdygyny sen bilýärsiň ahyryn.

— Men Seniň meýilnamalaryň hakda bilýä- 
rin — we Sen olary amala aşyryp bilmediň! Seniň 
hal kyňyň arasynda hiç hili Mesih ýok we bolup 
hem bilýän däldir. Olaryň arasynda ýekeje-de 
günäsizi ýok. Ýekeje-de! — diýip, ol tagtyň al-
nynda durup, Hudaýyň perzentleriniň atlaryny 
sanap başlady: ne Musa, ne Ybraýym, ne Lut, ne 
Ribka, ne Ylýas…

Ata Öz tagtynda turdy we zalyň içine şeýle bir 
güýçli şöhle ýaýrady welin, hatda Lýusifer titräp, 
duran ýerinde ýykyldy. 

— MENIŇ PERZENTLERIMIŇ
ÜSTLERINDEN GÜLÝÄRSIŇ, — 

diýip, Hudaýyň sesi gümmürdedi. — Sen, aşak 
gaçan perişde, kän zady bilýärsiň diýip oýlaýaň-
my? Seniň bilimleriň hiç. Seniň pikirleriň özüňden 
uzaga gitmeýär. Seniň gözleriň özüňiň islegleriň-
den daşa seredip bilmeýär.

Patyşa öňe ädimläp, eline Kitaby aldy. Ol ony 
Lýusifere tarap öwrüp, şeýle buýurdy:

— Ýalançy, Meniň ýanyma gel we özüňi ýalan-
da paş etjegiň adyny oka. Seniň galalaryňyň der-
wezelerini dargatjagyň adyny oka.

Şeýtan haýallyk bilen aýak üstüne galdy. Edil 
gor kak möjek ýaly, ol daş-töweregine garanjaňlap, 
Kitabyň  duran stoluna ýakynlaşdy we biňe bir sözi 
okady.

— Emmanuel, — diýip, ol pyşyrdady we öz 
gözlerine ynanmaýan ýaly edip: «Hudaý biziň 
bilen»? diýdi.

Gürrüňiň bütin dowamynda onuň ýüzi ilkinji 

gezek Ata tarap öwrüldi:
— Ýok. Hatda Sen hem beýle etmezdiň. Hatda 

Sen hem muňa gitmersiň.
— Sen Maňa öňler hem ynanmandyň, şeýtan.
— Emma Emmanuel? Bu samsyklyk! Sen ol 

ýerde, dünýäde bolmaklygyň nähilidigini hatda 
göz öňüňe getirip hem bilýän dälsiň! Ony meniň 
nähili garaňkylyga çökdürendigimi bilýärmiň?! Ol 
çüýreýär, onda ýamanlyk höküm sürýär. Dünýä…

— OL MAŇA DEGIŞLI, — 
                    DIÝIP, PATYŞA AÝTDY, 
  — WE MEN ONY ÖZÜME 
             DOLANDYRARYN. 
          MEN TEN BOLARYN. 
MEN ÖZÜMIŇ
    ÝARADANLARYMYŇ 

   BAŞDAN   
            GEÇIRÝÄNLERINI
BAŞYMDAN GEÇIRERIN. 
          MEN DÜNÝÄNI OLARYŇ

GÖZLERI BILEN GÖRERIN.
— Emma olaryň günäleri näme?
— Men olara rehimdarlyk getirerin.
— Ölüm näme?
— Men ýaşaýyş getirerin.
Şeýtan sesini kesdi.
Hudaý gürrüňini dowam etdirdi:
— Men Öz perzentlerimi söýýärin. Kim söýýän 

bolsa, ol öz söýgülisini azatlykdan mahrum edýän 
däldir. Söýgi gorkudan azat edýändir. Emmanuel 
özünden soň edermenleriň neslini galdyrar. Olar 
senden we seniň dowzahyňdan gorkmazlar.

Bu hakda pikir edeni dessine, şeýtan titräp git-
di. Ol aglajak bolýan çaganyň sesi bilen: «Ýo-o-ok, 
gor-kar-lar!» diýdi. 

— Men olary günäden azat ederin we Men 
olary ölümden azat ederin. Günäsiz we ölümsiz 
sen olaryň üstlerinden hiç hili ygtyýarlyga eýe bo-
lup bilmersiň. 

Şeýtan arryk barmaklarny gysyp-ýumşadyp, aý- 
law boýunça ýöremegine başlady. Haçanda ol 
ahyrsoňy saklananynda, sorag berdi. Bu soragyň 
jogabyny meniň özüm hem bilmek islärdim. 

— Näme üçin? Näme üçin Sen muny etmek 
isleýärsiň?

Atanyň sesi şol bir wagtyň özünde hem berkdi, 
hem-de ýumşakdy:

— Çünki Men olary söýýärin. 
Bu ikiler bir-birleriniň garşylarynda durdular. 

Hiç biri-de ýekeje söz hem aýtmady. Meniň al-

nymda älemiň iki polýusy durdy: geýimleriniň her 
bir sapaklarynyň şöhle saçyp duran nura bürenen 
Hudaý we ýamanlyga bürenen şeýtan, onuň ge-
ýimleriniň her bir ýygyrtygynda bu ýamanlyk giz-
lenen ýalydy. Parahatlyk aljyraňňylyga garşy durdy. 
Akyldarlyk samsyklyga garşydy. Biri — halas ediji, 
beýlekisi bolsa — garalap, höküm etmek isleýär. 

Şoňy bilen men şol pursat bolup geçen waka 
hakynda uzak wagtlap oýlandym. Bu pursady 
özümiň ençeme gezek täzeden başdan geçirenime 
seretmezden, şol wakalar hakyndaky ýatlamalar 
meni haýran galdyrmagyny dowam etdirdi. Hiç 
haçan, özümiň has samsyk hyýallarymda-da men 
öz Patyşamyň şol pursat edenini eder diýip göz 
öňüme getirip hem bilmändim. Eger-de Ol şeýtanyň 
güm bolmagyny talap eden bolsady, onda hiç kim 
hem garşy çykmazdy. Eger-de Ol şeýtany ýok eden 
bolsady, onda kim bu hakda ah çekerdi? Eger-de ol 



21

söweşmegi maňa buýran bolsady, men taýynlyk bi- 
len söweşe girişerdim. Emma Hudaý beýle etmedi.

Nuruň tegeleginden Onuň eli uzadyldy. Onuň 
tagtyndan şeýle sözler eşidildi:

— Sen Maňa boýun bolarsyňmy? Maňa dola-
nyp gelersiňmi?

Şeýtanyň pikirini bilmeklik maňa gerek däl, 
emma onuň gatan, ýaman ýüregi birden birsalym-
lap ýumşan ýaly bolup maňa göründi. Kellesi gap-
dala gyşardy, bu çakylyk ony aljyraňňylyga salan 
ýalydy. Emma birsalymdan soň kellesini galdyrdy.

— Biz nirede söweşeris? — diýip, ol sesindäki 
çakylyk bilen sorady. 

Gara perişdäniň boýnyýogynlygyny gören Ata 
uludan demini alyp diýdi:

— Golgota diýlip atlandyrylýan baýyrda.
— Elbetde, eger-de Sen oňa emedekläp çykyp 

bilseň, — diýip, şeýtan gülümjiredi. Ol çykalga 

 ta rap ugrady, ganatlaryny ýaýyşdyryp, uçup gitdi.
Ata birsalymlap hereketlenmän durdy, onsoň 

ýene-de Kitaba tarap öwrüldi. Onuň soňky ba-
byny açyp, meniň şu wagta çenli hiç-de eşitmedik 
sözlerimi haýallyk bilen okady. Bu sözlemlerem 
däldi, jümleler hem däl. Ýöne bir-birlerinden uzak 
säginmeler bilen aýry bolan sözlerdi:

I S A ,
Ç Ü Ý ,
H A Ç ,
G A N ,

M A Z A R ,
Ý A Ş A Ý Y Ş .

Ol men tarapa elini uzatdy we men ýene-de 
Onuň alnynda baş egdim. Maňa gaby uzadym, 
düşündirdi:

— Tizara bu gap Meniň durkumdan, boş gy-
zyň göwresinde ýerleşdiriljek tohumdan dolar. Ol 
gyzyň ady Merýem. Ol — Meniň halkymyň gyz- 
larynyň biridir. Bu tohumyň miwesi Hudaýyň 
Ogly bolar. Muny şol gyza eltip ber. 

— Emma men nädip ony tanaryn? — diýip, 
men soradym.

— Bu hakda aladalanma. Sen ýalňyşmarsyň.
Men Hudaýyň niýetine düşünip bilmedim, 

emma meniň üçin munuň gerekligi ýokdy. Meniň 
üçin iň esasy zat — bu Onuň tabşyrygyny ýerine 
ýetirmeklikdir. Men kellämi egdim we ol meniň 
boýnuma zynjyrly gaby asdy. Meniň haýran gal-
magyma, gap bireýýäm boş däldi. Ol şöhle zerarly 
ýalpyldaýardy. 

— Isa. Merýeme aýt, goý, Ol Meniň Ogluma Isa 
diýip at daksyn.

iz ýola düşdük we bu neneň dabaraly 
ýagdaýda bolup geçdi! Baş perişde Mi-
kaýyl Edermenlik Kitabynyň sözlerini 
bize okap berdi. Atamyzyň Ruhunyň 

biziň toparymyza ýolbaşçylyk etmegini diläp, es-
gerler aýdym aýdýardylar. Aşak inýän şöhleleriň 
akymynda Ata Öz tagtyndan turdy we Öz sözleri 
bilen bizi ruhlandyrdy.

Perişdelere Ol şeýle diýdi:

— Berk boluň, Meniň hyzmatkärlerim.
Onsoň maňa ýüzlenip, şuny ýatlatdy:
— Jebraýyl, edil seniň tohumy bütewi we aman 

eltmeklik isleýşiň ýaly, şeýtan hem ony şeýle güýç-
li isleg bilen ýok etmek isleýär. Emma sen gorkma. 
Men seniň bilendirin.

— Goý, Seniň erkiň amala aşsyn, — diýip, men 
jogap berdim we toparyň başynda öz ornumy 
eýeledim. Ýola düşmekligiň wagty gelip ýetipdi. 
Çykyş etmeklige nyşan berip, men öwgi aýdymy-
na başladym. Bir-birleriniň yzlary bilen perişdeler 
meniň aýdymyma goşuldylar. Ýene birsalymlap 
men nura bakyp durdum, onsoň yzymyza öwrülip, 
göklere tarap ugradyk.

Biz Onuň nurunyň tolkunlarynda uçduk. Biz  
öz aýdymlarymyzyň sözleri bilen öňe ugradyk. 
Paragon meniň sag tarapynda, Egus bolsa çep tara-
pynda uçup barýardylar. Gaby goramaklyk üçin 

olary Atanyň Özi saýlapdy. Olar güýçli. Akýürek. 
Diýen ediji.

Biziň goşunymyzyň sany şeýle bir uludy welin, 
onuň soňy görünmeýärdi. Biz belilikde uly güýje 
eýedik. Ýyldyz tüweleýi bilen biz bütin älemiň içi 
bilen uçýardyk — men baş hökmünde we müňlerçe 
perişdeler meniň yzym bilen uçup barýardylar. 
Yzyma öwrülip seredip, men sazlaşyk bilen ýokary 
galyp, onsoň aşak gaçýan sessiz kümüş ganatlaryň 
gutarnyksyz akymyndan keýplenýärdim.

Şöhle saçýan akymdan saklap bolmaýan öwgi-
niň dyngysyz sesleri gelýärdi:

— Biziň Hudaýymyz beýik we ähli şöhrata my-
nasyp!

— Diňe ýeke Ol mynasyp!
— Patyşalaryň gudratly Patyşasy we rebleriň 

Rebbi!
— Bu söweş — Hudaýyňky!

Bu ýumuş üçin men iň güýçli perişdeleri saýla-
dym, çünki diňe iň güýçlüler biziň söweşmeli bo-
lan duşmanymyza garşy durup bilerdiler. Her bir 
perişde özüniň saýlanmagyny isleýärdi, emma me-
niň bilen Gökleriň diňe iň ussat we iň taýýar bolan 
esgerleri ýola düşdüler. 

Biz Emmaniýa ýyldyzlar toplumyndaky Ebon 
galaktikasynyň ýanyndan geçdik. Gözümiň gy-
rasy bilen men Eskalonyň ýylpyldysyny görüp 
galdym. Bu planetany Ata wepaly bolan, Onuň 
perzentleriniň sanyna görä halkalar gurşapdy. Biz 
Klarion ýyldyzlar toplumynyň golaýyndan geçip, 
Dariýa ýyldyzlar halkasyna girdik.

Meniň boýnumda ýalpyldaýan gap asylgy dur, 
onuň syry meniň üçin öňküsi ýaly aýan bolmaz-
lygyna galýar. 

Yz tarapymdan maňa Sofionyň sesi eşidildi. 
Ata oňa akyldarlyk sylagyny beripdi we men 

Sofiony öz ýanym bilen ençeme syýahatlara alyp-
dym. Onuň etmeli işi hemişe-de birdi. «Özümiziň 
uçuş döwrümizde maňa hakykat hakynda hemi-
şe ýatladyp dur», — diýip, men oňa her gezek 
tabşyrýardym. Ol şu wagt hem şeýle etdi. «Lýusi-
fer — ýalanyň atasy. Onda hiç hili hakykat ýok. 
Ol ogurlamak, heläk etmek we öldürmek üçin 
gelýändir», — diýip, ol gaýtalaýardy.

Ýüregimiň edermenlikden doldugyça, meniň 
tizligim şonça-da ulalýardy. Özümiziň ýöne utu- 
lyp bilmeýändigimizi biz bilýärdik. Söweşiň şeý-
le çalt başlajakdygy biziň kellämize-de gelmändi. 
Wagt Gerşini geçenimizem boldy welin, Paragon 
gaty ses bilen gygyrdy: 

— Söweşe!
Birden men özümiň göze görünmeýän tora 

düşendigimi bildim. Perişdeleriň hatarlary bir-
birleri bilen çaknyşyp, garym-gatym bolupdylar. 

Hatda biziň iň soňky hatarymyz hem duzaga düz-
meklikden gaçyp bilmedi, çünki gaty çalt tizlik 
bilen uçup barýardy. Birsalymdan soň bary çola-
şyp gitdi:

GANATLAR 
GANATLARA URULÝARDY. 

PERIŞDELER
PERIŞDELER BILEN 

ÇAKNYŞÝARDYLAR.
Öz gylyçlarymyzy elimize alyp ýetişmänkäk, 

üstümize hüjüm edenler torlary şeýle bir berk çek-
diler welin, hatda biz gymyldap hem bilmedik. 
Men olaryň gülüp aýdýan sözlerini eşitdim:

— Bu näme, oňatlaryň oňatlarymy?

— Olary dowzaha äkideris!
— Indi siz bu ýerde kimiň hakyky hojaýyndy-

gyny bilersiňiz!
Emma olaryň şatlyklary wagtyndan öň boldy. 

Patyşa meni ýamanlygyň kerepleri bilen duşuşyga 
taýýarlapdy. Özümiň näme etmelidigimi men bil-
ýärdim.

— GUDRATYGÜÝÇLI REB HUDAÝ MUKAD-
DES, MUKADDES, MUKADDES! — diýip, men 
batly ses bilen aýtdym.

— GUDRATYGÜÝÇLI REB HUDAÝ MUKAD-
DES, MUKADDES, MUKADDES! — diýip, men 
Gudratygüýçlä öwgi aýtmagymy ýene we ýene 
dowam etdirdim. Perişdeler eşidip, meniň öwgi 
aýdymyma goşuldylar.

Hakykatyň sözleri bilen güýçden gaçan dow-
zahyň itleri torlary ellerinden sypdyrdylar we biz 
olardan azat bolduk.

— Özüne öwgi aýdýanlary Hudaý söýýän- 
dir! — diýip, Sofio joşup aýtdy.

Azat bolup, biz özümiziň nur gylyçlarymyzy 
öňlerimizde tutduk we hatarlarymyzy şeýle bir 
ýakyn edip gurduk welin, gapdaldan seredeniňde 
biziň goşunymyz nur saçyp duran tegelek ýalydy. 
Gözleri kör bolan jyn-arwahlar bir-birleri bilen 
çaknyşyp, aljyraňňylyga düşdüler we gaçmaklyk 
bilen meşgul boldular. Men perişdelerimiň bir 
bölegini olaryň yzlaryndan kowmaklyga iberdim. 
«Olaryň dolanyp gelmezleri ýaly ediň», — diýip, 
men olara buýruk berdim.

Men özümiň goşun hatarlaryma seretdim — biri, 
onsoň ýene biri we ýitgisiz aman galandygymyza göz 
ýetirdim. Bu duşuşyk biziň çözgütliligimizi ýöne ber-
kitdi. Men aýdyma başladym we biz öz gylyçlary-
myzdan we öwgi aýdymlarymyzdan çykýan nuruň 
akymy bilen ýuwlup, ýolumyzy dowam etdirdik. 

Biz saýlanan galaktikanyň çäginde ýerleşen al-
tyn Eskolad planetasynyň ýanyndan geçdik. Biziň 
her birimiz bu ýyldyzlary oňat bilýändiris. Biz 
dürli ýumuşlary ýerine ýetirip, olaryň ýanlarynda 
kän bolýandyrys. Bu ýyldyzlar toplumy bilen biziň 
iň oňat ýatlamalarymyzyň bagly bolýandygyna 
seretmezden, biz azajyk wagtlap hem olaryň ýan-
larynda saklanmadyk. Biziň ýerine ýetirmeli bolan 
ýumşumyz gaty wajypdy.

— Jebraýyl! — diýip, Paragon maňa ýüzlendi. 
— Seret, ol ýerde, uzakda!

Men şu wagta çenli şeýle iblise duş gelmändim. 
Şagalyň kellesi uzyn, teňňeli boýunda durdy, teni 
bolsa edil aždarhanyňky ýalydy. Onuň ganatlary 
şeýle bir uzaga ýaýyldy welin, olaryň aralygyna 
meniň esgerlerimiň onlarçasy ýeňillik bilen sygar-
dy. Onuň dört dabanlarynyň her biri perişdäni 
ýeňillik bilen mynjyradyp bilerdi. «Bu kim?» —  

diýip, men Paragon bilen Egusdan soradym, emma 
Sofio maňa jogap berdi.

— Bu Flumar.
— Flumar? Beýle bolmagy mümkin däl!
Pitneden öň ol biziň iň oňat aýdymçymyzdy we 

mynasyp esgerleriň biridi. Onuň äpet ganatlary 
bilen mertebeli ýagdaýda hemmeleriň öňlerinden 
uçup barýandygyny görmeklik seýrek duş gelýän 
pursat däldi. Özümiň aýdýan aýdymlarymyň kö- 
püsini men ilkinji gezek Flumaryň agzyndan eşi-
dipdim. «Onuň bilen indi näme boldy!» — diýip, 
men öz içimden oýlandym.

Onuň arassa gözleri we ap-ak geýimleri bilen 
näme boldy? Onuň şatlykly ýüzi nirä ýok boldy? 
Haçanda men oňa ýakynlaşanymda, ýamanlygyň 
erbet ysy meni titremäge mejbur etdi. Men hüjümi 
yzyna serpikdirmäge taýyn bolup, gylyjymy eline 
aldym. Ýöne men ondan bir zada — onuň özüme 

ýüzlenen soragyna garaşmandym.
— Dostum, näçe wagtlap biz görüpmedik? — 

eger mähirli sözi iblise, esasan hem iň esasy iblise 
degişli bolup bilýän bolsa, onda onuň sesine şeýle 
diýip bolardy.

— Gaty uzak wagtlap görüşmändigimiz ýaly, 
dowzahyň perzendi! — diýip, onuň gapdalyndan 
uçup barşyma aýtdym. Onuň alnynda saklanarym 
ýaly şunuň ýaly öz-özüme ynamly däldim. Men öz 
duýgularyma bil baglamadym we öz mümkinçilik-
lerime-de bolmalysyndan artyk baha bermedim. 

Men uçmagymy dowam etdirdim, emma ol 
menden yza galmaýardy, meniň bilen deň bolup, 
gapdalymda uçup barýardy.

— Jebraýyl, maňa gulak as!
— Seniň hojaýynyň — ýalançy we ýalanyň atasy.
— Ýok! Indi ol başga boldy, — diýip, Flumar 

garşy çykdy.

Men uçuşymy haýallatman, şol tizligim bilen 
uçup barýardym. Gözümiň gyrasy bilen men 
Egus bilen Paragonyň azajyk yzrakda uçup, meniň 
buýrugyma garaşyp, elleri bilen gylyçlaryny gy syp 
durandyklaryny gördüm. Özümi gaty aladalan-
dyrýan pikiri gözlerimde okap bilmezleri ýaly men 
dileg etdim. Eger-de Flumar öňkülerinden hatda 
on esse gowşak bolaýanynda-da, biziň özümizi 
dürsäp ýetişenimize çenli, ol bünin goşuny gyryp 
bilerdi. Bize meňzeş bolanlaryň arasynda ol iň 
güýçlümizdi. 

Flumar öz sözüni dowam etdirýärdi:
— Entek sen ýoldakaň, bir täsinlik bolup geç-

di. Meniň hojaýynym öz esgerlerini seniň derbi-
dagyn eden güýjüňi gördi. Ony seniň güýjüň we 
onuň özüniň hususy gowşaklygy aladalandyr-
ýar. Galyberse-de, ol tagt zalynda özüniň eşi-
den  rehimdar teklibi bilen aladalydyr. Şol ýerde  

seniň hem bolandygyňy ol aýtdy, Jebraýyl. Sen 
şol gürrüňdeşligiň şaýaty bolduň ahyryn, şeýle 
dälmi?

Jogap edip özümiň hiç zat hem diýmändigime 
seretmezden, Hudaýyň uzadylyp duran eli meniň 
ýadyma düşdi. Men şeýtanyň kellesiniň egilendigi 
we özümde ilki bilen dörän täsir hakynda ýatla-
dym. Onuň ýüregi dogrudanam ýumşaýdymyka?

Flumaryň sesi howsalaly tolgunýan ýaly boldy:
— Ýör, Jebraýyl! Lýusifer bilen gürleş. Onuň 

bilen öz Ýaradyjyň hakynda gürleş. Oňa öz Ýa-
radyjyňyň söýgüsi hakynda gürrüň ber. Ol saňa 
gulak asar. Ýör, bile gideliň we onuň toba etmegine 
yralyň.

Flumar birden öňe ymtyldy we meniň ýolumy 
böwetledi. Men saklanmaga mejbur boldum. Ol 
edil ullakan gala kimin meniň öňümde beýgelip 
durdy. Men islendik zada garaşýardym, diňe 

şeýle ýagdaýa garaşmandym. Men özümiň nähili 
hereket etmelidigimi sorap, dileg etdim.

— Bilelikde, Jebraýyl, sen we men, biz ýene-de 
bilelikde bolarys! — diýip, aždarha keşpli iblis sö-
züni dowam etdirdi. — Bu dogrudanam mümkin! 
Biz ýene-de birigip bileris. Şeýtan şübhelenýär we 
meniň ýüregimde hem üýtgemeler bolup başlady. 

Birden meniň aňym açyldy. Men özümiň nähi-
li hereket etmelidigime düşündim we öz dile-
gime jogap berendigi üçin Hudaýa minnetdarlyk 
bildirdim. 

— Şeýle diýsene, Flumar, diýmek, seniň ýüre-
giňde üýtgemeler bolup geçdimi?

Ol özüniň ullakan kellesini çaýkady. Men Pa-
ragon bilen Egusa tarap öwrüldim. Olaryň ýüz-
lerindäki gorky ýuwaş-ýuwaşdan bilesigelijilige 
öwrülýärdi. 

— Sen bize goşulmak isleýärsiň, şeýle dälmi?

— Hawa, hawa, Jebraýyl! Pitne — ýalňyşlyk 
bolupdy. Ýör, biz bilelikde Lýusifer bilen gürleş-
melidiris. Men ýene-de Göklere dolanmagy isle-
ýärin! Men özümiň bir wagtlardaky şöhratymy 
dolandyrmak isleýärin!

Bu wagta çenli meniň meýilnamam soňuna çen-
li taýyndy. 

— Seniň diýýänleriň ýöne täsin eşidilýär, Flumar!
Men ýakynda duran perişdeleriň ýüzlerinde 

haýran galmany gördüm.
— Biziň Hudaýymyz — ýagşy Hudaý, — diýip, 

men aýtdym, — Ol gahara haýal, rehim etmeklige 
bolsa çaltdyr. Elbetde, haçanda sen günäňe toba 
edeniňde, ol seni eşidendir. 

Biraz haýallap, men Flumaryň ýüzi bilen de-
ňeşmeklik üçin ýokara tarap uçdum we onuň göni 
gözlerine seredip, şeýle diýdim:

— Onda, gel, bilelikde Oňa öwgi aýdalyň!

Gorkynyň kölegesi Flumaryň ýüzünde peýda 
boldy. Sofio meniň näme diýjekdigime düşünip, 
hakykaty yglan etdi:

  — REB HUDAÝYŇA 
     SEŽDE ET!

— Emma… emma… emma… Men asla onuň 
sözlerini bilmeýärin ahyryn!

Ini Flumaryň hakyky niýetleriniň düşnükli bo-
lanynda, meniň esgerlerim ony gurşadylar. Men 
ýene ýakynrak gelip, berk diýdim:

— Sen biziň Hojaýynymyza sežde etmek isle-
ýärsiň. Şol bir wagtyň özünde öwgi sözlerini ýa-
dyňdan çykardyň. Bol, agzyňy aç we Rebbiň ady-
ny agza!

Flumar töweregine seredişdirdi, emma gidere 
ýeri ýokdy.

— Bol, bize goşul! — diýip, men çakylykly se-
sim bilen aýtdym. — Eger seniň ýüregiň dogruda-
nam öňküsi ýaly bolan bolsa, onda biziň bilen bile 
Hudaýa sežde et.

Onsoň gylyjy gynyndan çykaryp, şeýle goş-
dum:

— Eger ýok bolsa, onda men söweşmäge taýyn!
Flumar özüniň mekirliginiň şowuna düşmän-

digine düşündi. Onuň agzy Gudratygüýçli Hudaýa 
öwgi aýdyp bilmedi, beýle edere onuň agzy ýöne 
ukyply däldi. Onuň ýüregi şeýtana degişlidi. Ol boý-
nuny uzadyp, bizi goňşy galaktika atyp taşlamaga 
taýyn bolup, oňe bökdedi. Eger-de biz diňe öz 
güýjümize daýanan bolsadyk, onda ol öz niýetine 
ýetip bilerdi. Hatda bar güýjümizi toplabam, biz 
oňa garşy durup bilmezdik. Emma biz Gökleriň 
güýjüne eýedik we Hudaýyň gudraty bilen berkäp, 
iblise tarap hüjüm etdik. 

Flumar urgy berip ýetişmänkä, onuň bedenine 
nuruň gylyçlary sokuldy. Iblisiň derisi ýygylyp, 
edil şem ýaly eräp başlady. Süňklerinden asylyp 
duran teni göz açyp ýumasy salymda menekler-
den doldy we dargap başlady. Onuň agzyndan 
köpük atylyp çykdy. Ol agzyny açyp, hüňledi we 
bu şeýle bir nalyş etdi welin, bütin älemde şeýle 
ses eşidilmändi. 

— Meni öldüriň! — diýip, ol iňräp sorady. 
Lýusiferden özüne garaşýan jezanyň görgülerin-
den şu wagt ölmeklik Flumar üçin hakyky mer-
hemetdi. 

— Perişdeler höküm gününe çenli zynjyrlarda 
saklanýandyrlar, — diýip, men oňa ýatlatdym. 
— Baky bolanlary ýaşaýyşdan diňe Ata mahrum 
edip bilýändir. 

Iblisi dowzaha iberip, biziň gylyçlarymyz ýal-
pyldaýardy. Birsalymlap men bu mahluga bolan 

rehimdarlygy duýdum. Emma onuň şeýtanyň hi-
lelerine nädip çaltlyk bilen satylandygyny ýatla-
nymda, bu rehimdarlyk çalt ýitirim boldy. 

Öz ýeňşimiz we halas bolmamyz üçin Hudaýa 
minnetdarlyk bildirip, men Oňa öwgi aýtdym. 
Ýola düşmezimiziň öň ýanynda Atanyň özüme 
aýdan pygamberligi ýadyma düşdi. 

— Tohumy biziň näçe çalt ýere etlmäge syna-
nyşymyz ýaly, şeýtan şonça-da ony ýok etmäge 
ymtylýandyr. 

Ellerimizi galdyryp, Onuň adyny hemmeler-
den arşa galdyryp, biz ýolumyzy dowam etdirdik. 
Tizara biz Gün ulgamynda bolduk. Men kellämi 
galdyrdym we bu öz esgerlerim üçin nyşan boldy 
we olar tizligini peseltdiler. Ýeriň howasy bizi 
gurşaýardy we oňa syn edip, äht halkyny. 

«Onuň gözlerinde bu dünýä neneň gymmat- 
ly!» — diýip, men öz içimden oýlandym. Uly 



göwrümli, has beýik planetalar bar. Emma olaryň 
hiç biri-de Adam ata we onuň ogullary üçin şu-
nuňky ýaly ýerlikli bolmady. Ine-de, olaryň azat 
bolmaklyk sagatlary ýetip geldi. Biziň aşagymyzda 
kiçijik şäher bardy, ol ýerde Hudaýyň saýlany uk-
lap ýatyrdy.

iziň şu ýere aman-esen gelendigiňizi 
görýärin. 
Ses meniň hemmelerden hem kän 
gorkýanyma degişlidi. Ol göni biziň 

alnymyzda durdy we biz saklanmaly bolduk.
— Sen özüňiň öňki geýimleriňi geýipsiň, — 

diýip, men üns berdim.
Onuň nähilidigini gören meniň ýanymdaky pe-

rişdeler aljyraňňylyga düşdüler. Ýogsa-da, meniň  

özüm hem aljyraňňylyga düşdüm: ony tagt za-
lymda görenimde, hut şu şeýtan mende ýigrenç 
döretmänmidi?

Onuň gyrylan sesi indi owadan eşidilýärdi. 
Arryk teni sazlaşykly görmegeý görünýärdi. 
Onuň geýimleriniň ýalpyldamasy bilen deňeş-
dirilende, biziň geýimlerimiz çal we hapa gö-
rünýärdi. Onuň sesi bilen deňeşdirilende, biziň 
seslerimiz bialaç eşidilýärdi. Biz gylyçlarymyzy 
galdyrdyk, emma onuň gylyjynyň ýalpyldysy 
bilen deňeşdirilende, biziň gylyçlarymyzyň ýal-
dyldysy günüň ýalpyldysy bilen oduň ýalynynyň 
deňeşdirilişi ýalydy.

Meniň esgerlerim şeýtana haýran galyp seret-
diler. Ýörişe ýol düşmezimizden ozal Mikaýyl 
biziň perişdelerimize howp hakynda duýdurmaga 
synanyşypdy, emma Lýusifer bilen duşuşyga hiç 
zat hem taýyn edip bilýän däldir. Ýekeje-de söz 

aýtman, ol doňdurýar. Gylyjyny galdyrman, ol ýa-
ragsyzlandyrýar. Elini degirmän — synaga salýar. 
Perişdeleriň hiç-de garşylyk görkezmän, oňa boýun 
bolan pursatlary bolupdy. 

Emma Atanyň sözi öňküsi ýaly meniň ýüre-
gimde eşidilýärdi: «Ol ozal başdan ýalançydy». 

Şeýtan maňa mähirli ýylgyryş bilen seredýärdi.
— Jebraýyl, Jebraýyl. Seniň adyňy men näçe 

gezek gaýtaladym? Meniň hyzmatkärlerim tassyk-
lap bilerler — bu ýyllaryň hemmesinde men sen 
hakda oýlandym. Sen — wepaly perişde we indi 
seniň wepalylygyň sylaglandyryldy. Saňa iň beýik 
ýumuş tabşyryldy. 

Ol kellesini arka atyp, gülmäge başlady, emma 
Onuň gülküsi gaharly däldi, edil Hudaýyň Özü- 
niň gülküsine meňzeýärdi. Nädip ol ussatlyk bilen 
Patyşa meňzemäge çalyşýar!

— Men meňzemäge çalyşmaýaryn, — diýip, 

ol edil meniň pikirlerimi okan ýaly edip aýtdy. —  
Men çyn ýürekden gülýärin. 

Men seniň üçin şatlanýaryn. Sen synagdan 
geçdiň.

Meniň ýüz-keşbime seredip, özümiň neneň ala-
dalydygym hakynda bilip bolýan bolsa gerek. 

— Onuň Özi bu hakda saňa aýtmadymy näme? 
Biziň Göklerdäki Atamyz neneň akyldar! Saňa bu 
hakda aýtmaklyk hormatyny maňa bermegi bilen 
Ol neneň ýagşy. Bularyň bary seniň wepalylygy-
ňy barlamaklykdy. Şu wagta çenli seni barlady-
lar we synadylar. Gaýgy güni, Pitne, perişdeleriň 
aşak gaçmagy, meniň tagt zalyna bolan saparym, 
ahyrsoňy, Flumar. Bularyň bary seni synap, berkit-
meklik üçin hyzmat etdi. Indi bolsa, eý, Jebraýyl, 
Patyşa we Onuň bilen men hem seni gutlaýarys! 
Sen wepaly bolduň!

Lýusiferiň ähli mekirlikleri, onuň her bir hilesi, 

her bir ýalany özüme aýan diýip pikir edipdim. 
Onuň her bir ädimleri maňa öňünden mälim diýip 
oýlapdym, emma men ýalňyşan ekenim. Beýle zat 
hatda meniň kelläme-de gelmändi. Wah, ol neneň 
hilegär! Onuň sözleri şeýle çynlakaý eşidilýärdi!

— MENIŇ HUDAÝA GARŞY
  PITNE TURZUP
 BILENDIGIM HAKYNDA

  SEN DOGRUDANAM

OÝLANÝAŇMY? — diýip, 
ol menden sorady. 

— ÄHLI HAKYKATYŇ
ATASYNA GARŞYMY? 

SEN NÄME! 

MEN ONY SÖÝÝÄRIN 
AHYRYN!

Onuň sesi gaty täsir ediji, çuňňur duýgy bilen 
eşidilýärdi. 

— Ol meni ýaratdy. Ol maňa azat erk berdi. 
Seniň synalyp bilmekligiň üçin men bütin şu wagta 
çenli Oňa uzakdan sežde etdim. Indi bolsa, meniň 
dostum, sen özüň üçin Ata tarapyndan bellenilen 
synagy mertebeli başyňdan geçirdiň. Meniň Gök-
lere bolan saparyma seniň şaýat bolmagyňyň Onuň 
üçin näme gerekligi bardy? Seniň wepalylygyňy 
barmaklyk üçin bary Hudaý tarapyndan täsin 
ýagdaýda döredilen, öňünden taýýarlanan sahna 
boýunça bolup geçdi. 

Onuň sözleri üzülmeýän howsala bilen meniň 

ýüregime täsir etdi. Meniň ellerim aşak sallandy 
we olar bilen gylyjymdyr galkanym hem aşak 
gaçdy. Meniň kellämde pikirleriň bölekleri yzly-
yzyna ýalpyldap geçýärdi. Bu näme? Bu nähili 
güýç?Men onuň ýamanlykdygyny bilýärin, emma özü
miň gowşaýandygymy duýýaryn. Men şol bir wagtyň 
özünde oňa bolan söýgini we ýigrenji, ynamy we inkär 
etmekligi duýýaryn. Men Egus bilen Paragona seret-
mek üçin yzyma öwrüldim. Olaryň ýaraglary hem 
aşak gaçyrylandy, ýalançynyň sözlerine ynanyp 
başladyklaryça, olaryň ýüzlerindäki gödek duýgu-
lar ýumşap başlapdy. Olaryň arkalarynda biziň 
esgerlerimiziň giden hatarlary gowşaýardy, olaryň 
gylyçlarynyň ýalpyldysy sönüp barýardy. Gaty 
geň galdyryjy. Bary-ýogy ençeme sözleri bilen 
Lýusifer saýlanan esgerleriň müňlerçesini boýun 
egdirip bilýärdi. Bularyň bary dogrumyka? Ol edil 
Ata ýaly görünýär we sözleri hem edil Atanyň sözleri 

ýaly… Biziň hemmämiz az-azdan onuň täsiri asty-
na düşüp başladyk. 

Diňe bir zatdan başgasy. Gapdalymda men 
Sofiony gördüm. Onuň gözleri Lýusifere göneldi-
len däldi — ol ýokarlara seredýärdi. Men onuň git-
digiçe batly aýdylyp barýan sözleni eşitdim:

— NE ÖLÜM, NE-DE ÝAŞAÝYŞ, NE PERIŞDELER,

       NE HÖKÜMDAR, NE-DE GUDRATLAR,

NE ŞU WAGT, NE-DE GELJEK, 

           NE BELENTLIK, NE-DE ÇUŇLUK,
NE-DE BAŞGA MAHLUK 

HUDAÝ SÖÝGÜSINDEN 
BIZI AÝRYP BILMEZ!

Sofionyň dilegi edil nuruň şöhlesi ýaly Gök-
lere ugrukdyrylandy. Men gözlerimi galdyryp, bu 

şöhleleriň ýygnanan ýerinde Atanyň oturandygy-
ny gördüm. Bar şübheleriň dargamagy üçin Onuň 
şöhratynyň ýalpyldysyna ýekeje gezek bakmak-
lyk ýeterlidi. Men birden göni durup, galkanymy 
öz öňümde berk tutdum. Lýusifer Sofionyň dileg 
edýändigini ilkinji gezek gördi. Onuň ýüzünden 
ýylgyryş ýitdi, emma ol özüne zordan erk edip, 
ýene gülmäge synanyşdy. 

Indi duşman çalt gepläp başlady, sesinde bol-
sa öňki gulagyňy ker edip barýan notalar eşidil-
ýärdi. 

— Ata bize garaşýandyr, Jebraýyl. Gel, Onuň 
ýeňşiniň nyşany hökmünde bu gaby çym-pytrak 
edeliň. Gel, Onuň ýanyna şatlyk bilen dolanyp 
baralyň. Sen özüňe tabşyrylany ýerine ýetirdiň. 
Sen sylaglanarsyň — saňa edil meniňki ýaly tagt 
bererler. Sen edil Hudaý kimin bolarsyň!

Eger-de şu wagta çenli şeýtanda azajyk bolsa-

da, mümkinçiligi bolan bolsa, ol hut şu wagt ony-
da ýitirdi.

— Ýalançy! — diýip, men gygyrdym. — Men bu 
sözleri we wadalary bireýýäm eşitdim. Bu ýalan, 
sen bolsa ýalanyň atasy. Sen porsaýaň! Dowzaha 
gümüňi çek!

Öz gylyjymyň Lýusiferi saklamajakdygyny bil-
sem-de, şonda-da men ony galdyrdym.

— Gudratygüýçli Hudaý, bizi halas et, — diýip, 
men dileg etdim we Ol halas etdi.

Meniň gylyjym şu wagta çenli ýalpyldamaýşy 
ýaly ýalpyldady. Ondan çykýan nur şeýle bir gö-
züňi gamaşdyryjydy welin, hatda Lýusifer göz-
lerini eliniň aýasy bilen ýumup, näletleri aýdyp 
başlady. 

Men öz ýanymdaky perişdelere bakdym, —  
olar ýene-de söweşmeklik çözgüdinden doly bo-
lup durdular. Jadygöýlik gaçdy we olara öňki 

edermeklik dolanypdy. Parçalamaga taýyn bolan 
olaryň gylyçlary ýokary galdyrylandy. Gitdigiçe 
aýdyňlaşýan nur şeýtanyň üstüne düşýärdi we 
hemmeler meniň Atanyň tagt köşgünde gören 
jandarymy görüp bilýärdi, ýöne bu gezek kel-
lesini örtüp duran örtgi arkasyna düşüp, deri bilen 
örtülen kelle süňküni açyp durdy. Bu bolsa bütin 
Gökleriň görnüşini bozýardy. 

Men öz gylyjymy şeýtanyň hut ýüregine sok-
dum. Şol pursat Egus onuň beýleki tarapyndan 
gylyç sokdy. Haçanda biziň gylyçlarymyzyň tygy 
onuň kükregine degip, Gökleriň ody bilen tuta-
şanynda, çydap bolmaýan agyry zerarly şeýtan 
gygyryp goýberdi. Duşmanyň göwresinden gaçal-
gasyz ýekeligiň, ýigrenjiň we gorkynyň gykylygy 
atylyp çykdy. 

Soňky, lapykeç bökmede iki bükülip, Lýusifer 
meniň boýnumda asylgy duran Gökleriň gabyny 

kakyp almaga synanyşdy. Bimany synanyşyk. Pa- 
ragonyň gylyjy ýalpyldap gitdi we duşmanyň üs- 
tüne topulyp, ony tümlüge taşlady. Bizi çydap 
bolmaýan porsy ys eýeledi welin, biz diňe galkan-
larymyz bilen ondan goranmaly bolduk. Şeýtan 
yza serpikdi, kellesi yza gyşarylandy, ýüzi bolsa 
betnaşyn bolupdy. Ýaňyja gulagyňa näz degýän 
onuň owadan sesi gazaply pyşyrda öwrüldi. 

— Men dolanaryn, — diýip, Lýusefer atn içdi, 
— men dolanaryn!

Sofio ýigrenç bilen kellesini çaýkady.

— NURUŇ PERIŞDESINIŇ GÖRNÜŞINE 
EÝE BOLÝAR, — diýip, ýuwaşja aýtdy.

Şeýtan peýda bolşy ýaly, şeýle-de çalt ýitirim 
boldy. Şonda perişdeleriň goşuny öwgi aýtmagyna 
başlady.

— Mukaddes, mukaddes, mukaddes Reb Taňry!

— Patyşalaryň Patyşasy we rebleriň Rebbi!
Haçanda biziň öwgi aýdymymyz Ata tarap 

Göge galanynda, Ol bize ýüzlenip, gepläp başlady. 
Men Ony şeýle bir anyk eşitdim welin, edil Ol 
meniň gapdalymda durany ýalydy. 

— Bar, Jebraýyl; bar, Merýeme aýt.
Öwgi we alkyşlaryň tolkunlary bilen göterilip, 

men uçup gitdim, bu gezek ýeke özüm. Ýuwaş-
ýuwaşdan aşak inip, haýallyk bilen bulutlaryň 
arasyndan geçip, men ýere ýakynladym. Aşakda 
Merýemiň şäherini görýärdim. Ata mamla bolup 
çykdy — men dessine ol boý gyzy gördüm. Onuň 
ýüregi päkdi we hiç bir tegmiltsizdi, şu wagta çen- 
li gören ýüreklerimiň iň arassasydy. 

Men aşak düşüp, onuň arkasynda durdum.
— Merýem, — diýip, ony gorkuzmajak bolup, 

ýuwaş ses bilen gaçyrdym.
Ol yzyna öwrüldi, emma hiç zat görmedi. 

Özümiň onuň üçin entegem görünmeýändigimi 
ýada saldym. Onsoň men ganatlarymy kakyşdyryp, 
tene eýe boldum. Ol ýüzüni elleri bilen ýapdy, 
şöhle sebäpli hiç zat görüp bilmän, gapa tarap yza 
çekildi.

— Gorkma, — diýip, men oňa ýüzlendim. 
Şeýle diýenim dessine ol gözlerini Göklere dik-

di. Ýene-de men geň galdym.
Men akyldarlygy üçin Ata minnetdarlyk bil-

dirdim. Merýemiň ýüregi päkdi, tegmilsizdi we 
açykdy. 

— Saňa parahatlyk bolsun, — diýip, men sözü-
mi dowam etdirdim. — Hudaý seniň bilen.

Onuň gözleri ulaldy we edil gaçmaga taýýar-
lanan ýaly edip, ol yzyna öwrüldi.

— Merýem, hiç zatdan gorkma. Sen Hudaýyň 
alnynda merhemet gazandyň. Sen göwreli bolup, 
Ogul dograrsyň we Onuň adyna Isa dakarsyň. Ol 

beýik bolar we Gudratygüýçlüniň Ogly diýlip at-
landyrylar. Reb Hudaý Oňa atasy Dawudyň tagty-
ny berer; Ol asyrlar boýy Ýakubyň öýüniň üstün- 
den patyşalyk eder we patyşalygynyň soňy gelmez. 

Merýem maňa gulak asdy we eşidenleri ony 
gaty alada goýdy. 

— Emma bu nädip bolar? Çünki men asla erkek 
bilen bolmadym ahyryn.

Jogap bermezimden ozal men Göklere bakdym. 
Ata maňa Öz patasyny berip durdy. 

Men sözümi dowam etdirdim:
— Mukaddes Ruh seniň üstüne düşer we Gud-

ratygüýçli seni doldurar; şonuň üçin hem seniň 
dogurjak perzendiň Mukaddes, Hudaýyň Ogly 
diýlip atlandyrylar. Hudaý üçin mümkin bolma-
dyk zat ýok ahyryn.

Merýem maňa seretdi, onsoň gözlerini Göklere 
dikdi. Uzak wagtlap ol hereketsiz durdy, şeýle uzak 

dikdim. Ol Hudaýyň perişdelerini gördümikä? 
Ol açyk duran Gökleri gördümikä? Bu maňa aýan 
däl, emma haçanda men gözlerimi aşak salyp, 
Merýeme seredenimde, ol ýylgyrdy.

— Hawa, indi men düşünýärin. Men — Rebbiň 
guly we Oňa hyzmat etmäge taýyn. Goý, meniň 
bilen seniň diýşiň ýaly bolsun. 

Haçanda ol bu sözleri aýdanynda, onuň göwre-
sinden şöhle saçyldy. Men boýnuma asylgy gaba 
seretdim, ol boşdy.

usup eşegini ýoluň gyrasyna eltip, ýa-
dawlyk bilen maňlaýyny sypalady. 
— Gel, gijäni geçirmeklik üçin ýer ta-
palyň. Garaňky düşenine çenli biz Beý-

tullahama baryp ýetişmeris. 
Merýem jogap bermedi. Ýusup eşegiň ýanyndan 

aýrylyp, aýalynyň ýüzüne seretdi. Ol uklaýardy! 
Kellesi kükrege berlipdi, elleri bolsa garnyndady. 
Nädip ol eşegiň üstünde uklamagy başarypdy?

Birden ol kellesini galdyrdy, gözleri açyldy:
— Biz bireýýäm geldikmi?
— Ýok, — diýip, adamsy ýylgyrdy, — ýene bir-

näçe sagat. Seret, şol ýerde, öňde myhmanhana 
bar. Belki-de, biz şol ýerde gijäni geçireris?

— Wah, Ýusup, biz Beýtullahama baryp ýet-
melidiris diýip oýlaýaryn, — diýip, Merýem ärine 
ýüzlendi. — Emma biraz dynç almaklyk päsgel 
bermezdi…

Ol ulundan demini aldy, aýalynyň elinden berk 
tutup, eşegini öňräkde duran kaşaň görünmeýän 
jaýa tarap ugradyp, öňe ädimledi.

— Bu ýerde adam kän, — diýip, Ýusup Merýe-
miň ýere düşmegine kömek edip aýtdy. Oturgyç- 
da ikileriniň hem oturyp bilerleri ýaly ýer tapan-
laryna çenli olara ençeme wagt gerek boldy.

— Men gidip, iýmek üçin bir zatlar gözläýin. 
Çalt gelerin.

Ýusup märekäniň arasyndan geçmäge çalyşdy. 
Yzyna seredip, ol Merýemiň ýanyndaky öz ýe-
rinde başga bir aýalyň oturýandygyna üns berdi. 
Merýem garşy çykmaga başlady, emma soň ýylgy-
ryp we Ýusubyň gözüne seredip, egnini gysdy.

— Mähirligiň özi… — diýip, ol pyşyrdan ýaly 
boldy.

Soňky birnäçe aýyň içinde onuň bilen ençeme 
täsin, haýran galdyryjy wakalar bolup geçdi we 
bütin bu wagtyň içinde ol bir zatda — öz aýalynyň 
ýüreginde berk ynamly bolup galdy. Ol Merýeme 
meňzeş hiç kimi bütin ömründe görmändi. Mer-
ýem özüne gündüziň gününde görnen perişde 
hakynda oňa gürrüň beripdi. Näme, bolşy müm-
kin, goňşy oglanlaryň biri belki-de onuň üstünden 
degişmekligi çözendir. Ýusubyň düýşünde peýda 
bolan perişde näme? Belki-de, bu Hudaýdandyr… 
ýa-da agşamky içen şerabynyň netijesidir. Tä 

aýalynyň çaga dogranyna çenli gepläm bilmedik 
daýysynyň taryhy näme? Belki-de, ol ýöne sowuk-
lap, damagyna zyýan ýetirendir?

Emma boý gyz mahalynda onuň göwreli bo-
landygy hakyndaky gürrüňleri bilen näme et-
meli? Merýem hiç haçan hem aldamaýar. Ol edil 
perişde kimin arassa! Eger ol özüniň boý gyzdygy 
hakynda aýdýan bolsa, diýmek ol dogrudanam 
boý gyzdyr. Eger göwresinde göterýän çaganyň 
Hudaýyň Ogludygyny aýdýan bolsa, onda näme, 
çaganyň Atasyna meňzeş boljakdygyna umyt 
 ederis.

Tegelek ýüzli, boýy uzyn bolmadyk Merýeme 
görmegeý diýip bolmazdy. Ol göwreliginden ozal 
hem daýawdy. Emma onuň gözleri hemişe-de nur 
saçýardy, ýüzeri bolsa Ortaýer deňzinden hem 
 uludy. Ol hemişe ýylgyrýardy we ýüzi gaty gy-
zyk ly degişme gürrüň bermäge çalyşýan adamyň 

ýüzüni elmydam ýatladardy. Ine, hut şunuň üçin 
ol bütin dünýäde ýeke şeýledi. Ýusup aýaly Mer-
ýemiň goňşy bolup oturan aýalyň adamsyna orun 
ber ýändigini görüp, kellesini çaýkady. 

Erkek adam garşy çykmaga başlady, emma Mer-
ýem barybir ýerinden turup, hiç zady eşit meýän 
ýaly etdi. 

— Men biraz dik durmaly, — diýip, ol bütin 
märekäniň arasyndan geçip, Ýusuba tarap gitdi. 

Elbetde, dogmaly wagtyna çenli özleriniň Na-
syrada boljakdyklaryna olar umyt edýärdiler, —  
hiç bolmanda, ol ýerde olaryň garyndaşlary bar-
dy. Beýtullahamda bolsa olar hiç kimi-de tanama-
ýardylar.

Ýusup aýalynyň elinden tutdy we olar diwara 
arka berdiler. 

— Ýoly dowam etdirip biljekdigiňe sen ynam-
lymysyň?

Ol kellesini yrady we olar märekäniň arasyndan 
gysylyp geçip, gapa çenli ýetip bardylar. 

— Bir damja suw bolsady, — diýip, Merýem so-
rady.

— Bolýar, häzir getirerin. Şu ýerde garaş.
Ýusup guýunyň boýunça nobata durýança, Mer-

ýem agaja söýenip durdy. Adamsynyň öňünde 
duran erkek bilen ýeňillik bilen gürrüňe başlan-
dygyny görüp, Merýem ýylgyrdy. Olar bilelikde 
dolanyp geldiler. 

— Merýem, bu Simun. Ol hem Beýtullahama 
gidýär. Onuň arabasy bar we bizi äkitmegi ol tek-
lip etdi. 

— Sag boluň, siz gaty mähirli.
Simun ýygyrdy:
— Goýsaňyzlaň, ýolagçylar bilen gitmeklik 

meniň üçin gyzykly bolar. Öz eşegiňizi meniň ara-
bama daňyň.



— Bagyşlaň, siziň Beýtullahama ýola düşýän-
digiňizi men tötänlikden eşitdim. Meniň üçin ýer 
bolmazmy?

Bu sözleri uzyn agaran sakgally goja aýtdy, 
daş-keşbi boýunça — dini mugallym. Simun onuň 
özlerine goşulmagyna çagyryp, jogap hökmünde 
kellesini yrady. 

Merýemi araba oturdyp, Ýusup kömek etmek 
üçin mugallyma tarap öwrüldi.

— Bagyşlaň, siziň adyňyz kim?
— Jebraýyl, — diýip, men oňa jogap berdim we 

Merýemiň garşysynda oturdym.

gus Simunyň arabasynyň öňünden 
uçup barýardy, Paragon bolsa —  
yzyndan. Olaryň ikileri-de gylyç-
laryny gynyndan çykaryp, ganatla-

ryny giňden ýaýyp, taýyn bolup barýardylar. 
Myhmanhanana çenli men olar bilen bile uçup 
bardym, emma bu arabada meniň üçin bir zat 
gaty şübheli göründi we men adam keşbine eýe 
boldum. Ýaş täjiriň keşbine eýe bolmandygym 

üçin kän ökündim, — sakgalym gaty kän gy-
jaýardy. 

Meniň esgerlerime ýatlatmagyň geregi ýok-
dy, emma men şonda-da ýene bir gezek gaýta-
ladym:

— ŞEÝTAN
EMMANUELIŇ DOGULMAGYNA

ÝOL BERMEK ISLEMEÝÄR. HEMMELER 
TAÝYN BOLSUNLAR!

Göze görünmeýän çyzyk bilen — goragyň on 
iki çyzygy bilen — perişdeler arabany gurşadylar. 
Men çalaja bildirip, sakgalymyň astyndan güldüm. 
Simun hem daňylgy gözleri bilen şeýle üstünlige 
eýe bolup bilerdi. Onuň arabasy hiç haçan hem 
ýoldan çykmazdy.

Ýol adamdan doludy we biz gaty haýal he-
reket edýärdik — pyýada barýan syýahatçy-

lardan çalt gitmeýärdi, emma, hiç bolmanda, 
Merýem indi biraz dynjyny alyp bilerdi. Ol göz-
lerini ýumup, arabanyň gyrasyna kellesini berdi. 
Men onuň garnyndan çykýan nury gördüm. Ol 
Merýemiň içinde bolup, edil arassalaýjy, sagal-
dyjy ot kimin nur saçýardy. Entek dogulmadyk 
bolsa-da, men Oňa sežde etdim. Meniň ýüregim 
şatlanýardy we men diňe Oňa eşidilen öwgi 
aýdymymy aýtdym. Merýemiň Onuň neneň gy-
myldaýandygyny duýanynda, men ýylgyrdym. 
Meniň esgerlerim alkyşlarymy eşidip, maňa go-
şuldylar. 

Takmynan bir sagatdan soň men onuň şu ýer-
dedigini duýdum. Ýamanlyk. Meniň bütin bede- 
nim gysyldy. Duşmanyň ýakynda, ýoldadygyny 
aýdyň duýýardym. Ol ýolda barýan adamlaryň 
arasynda kä peýda bolup, kä gözden ýitirim bol-
ýardy. Men perişdelere duýduryş berdim:

— Taýýarlanyň!
Sofio araba ýakynlap, maňa pyşyrdady:
— Ol edil arslan kimin, ýuwutjagyny agtaryp 

ýör.
Men onuň bilen ylalaşyp, kellemi yradym we 

arabanyň gapdalynda ýöreýän adamlaryň ýüzle-
rine seredişdirip başladym.

Biziň ýanymyza ýaş ýigit ýakynlaşdy. Ol Mer-
ýeme ýüzlendi:

— Siz gaty ýadaw görünýärsiňiz. Suw içjeksi-
ňizmi?

— Sag boluň, — diýip, Merýem jogap berip, 
onuň uzadan suwly meşigini almaga elini uzatdy. 
Men böküp aýagyma galdym we edil tötänlikden 
eden ýaly, iblisiň eline urup goýberdim. Suwly 
meşik ýere gaçdy we men Merýem bilen Ýusubyň 
alnynda ötünç soradym. Özi üçin niýetleneni diňe 
ýaş ýigit eşidip bildi:

— SEN, DOWZAHYŇ PERZENDI! 

HUDAÝYŇ BU GYZYNA 
ELIŇI DEGIRME!

Iblis özüniň adaty görnüşini kabul edip, gylyjy-
ny çykardy.

— Indi seniň ýeňmäge mümkinçiligiň ýokdur, 
Jebraýyl, — diýip, ol gygyrdy we birden onlarça 
arwahlar çar tarapdan peýda bolup, Merýeme ta-
rap ugrukdylar.

— Ýusup, — diýip, Merýem garnyny tutup 
aýdanynda, onuň ýüzi agyry zerarly gyşardy. —  
Bir zatlar bolup geçýär. Bir zadyň garnyma ur-
ýandygyny duýýaryn! Bu… bu kän agyryly däl!

Men perişdäniň görnüşine girip, onuň garnyny 
gujakladym we şeýlelik bilen duşmanyň gylyçlary-
na ýoly bekledim. Men olaryň gylyçlaryny özüme 

sokýandyklaryny duýýardym, emma Merýem go-
raglydy. Arwahlaryň arkasynda men Paragony we  
gylyçlaryny sagadyr sola aýlaýan ýedi sany pe-
rişdeleri gördüm. Bu arwahlaryň ünslerini şeýle bir 
özüne çekdi welin, ýöne şonda-da olar Merýeme 
ýetmeklerine güýçleriniň baryndan çalyşýardylar. 

Arabany iki ýana çaýkap başlady. Ýolagçy-
lar aljyraňňylyga düşdüler. Yzyma öwrülip, men 
Simunyň nädip damagyny eli bilen tutýandygyny 
gördüm. Ýüzi gyzarypdy, gözleri ulalypdy. Onuň 
bokurdagynda iblisiň uzyn we inçe barmaklary 
bardy. Beýleki arwah bolsa bireýýäm öküziň üstüne 
münüp, ony ýoldan çykmaga mejbur etdirýärdi. 

Märekäniň içinden biri gygyrdy:

          — ARABANY SAKLAŇ! 
                                    ÖŇDE UÇUT BAR!

Edermen ýigitleriň biri nogtadan tutjak bol-

dy, emma birden duran ýerinde doňup galdy. 
Soňabaka ol özüniň gorky zerarly doňup galan-
dygyny aýtdy, emma munuň beýle däldigini men 
bilýärdim — arwahlaryň biri ony tora salyp, ýere 
çüýläpdi.

Simun demini aljak bolup agzyny açdy we 
gapdalyna öwrülip başlady. Men onuň ölüdigine 
düşündim. Dälirän öküz uly tizlik bilen uçuda 
tarap gönelýärdi. Men Merýeme seretdim. Ýu-
sup onuň eginlerinden gujaklapdy, ol bolsa gar-
nyny tutýardy. Birsalymdan soň özümiziň gaty 
aşakdaky jülgä gaçjakdygymyzy men bilýärdim. 
Öküzi sürüji ölüdi, arabany dogurlap bolar ýaly 
däldi. Men yzyma öwrülip, özümize kömek edip 
bilýän ýeke-täk Birine tarap ýüzlendim.

Ol Merýemiň garnyndan gepledi. Ata-enesine 
Onuň sesini eşitmekik berilmändi. Onuň aýdan 
sözleri Merýem bilen Ýusubyň gulaklary üçin 

niýetlenen däldi. Diňe Gökleriň we dowzahyň 
goşunlary bu sözleri eşidip bilýärdiler. Haçanda 
olar bu sözleri eşidenlerinde, doň bolup galdylar. 

— ÝAŞAÝYŞ!
Bu tabşyryk edil bir wagtlar özi bilen Erem ba-

gyny dolduryşy ýaly, uly tolkun kimin bolup, ara-
bany doldurdy. Arwahlar edil alakalar ýaly gorku-
da çar tarapa ylgap gitdiler. 

— ÝAŞAÝYŞ! — diýlip, ikinji ge-
zek ýaňlandy.

Haçanda howa öýkenini ýene-de dolduranyn-
da, Simun üsgürip başlady.

— Araba! — diýip gygyrdy.
Ol gygyryp, nogtany eline aldy we göni otu-

ryp, ony özüne çekip. Gözýaşlary arkaly ol zor-
dan ýoluň gyrasyny saýgaryp bilýärdi we ençeme 



ýyllyk tejribesi zerarly öküzi saklap bildi. Howp 
geçipdi.

Emma arwahlaryň gaçandyklaryna seretmez-
den, men seresap bolmaklygy çözdüm. Sofiony 
ýanyma çagyryp, oňa hökmany tabşyryk berdim:

— Olar Merýemi ýolda tapdylar, onuň myh-
manhanadaky otagyny-da tapyp bilerler. Bu beýle 
bolmaly däldir.

Sofio elini galdyryp, beýtullaham myhmanha-
nasyna tarap ugrady. 

Merýem öňküsi ýaly nurda galýardy. Ýusup 
howsala bilen oňa seretdi, ol bolsa äriniň goragy 
astynda rahatlandy.

— Men indi özümi oňat duýýan, — diýip, ol 
adamsyna aýtdy. — Biziň bilen bile gelýän din mu-
gallymy nirä ýok boldy?

izde ýekeje-de boş otag ýokmy? — 
diýip, Ýusup haýyş edip sorady.
— Elbetde, bardy, kän boş otaglar 
bardy! Emma hut siziň gelmeziňi- 

ziň öň ýanynda uly topar gelip, ähli otaglary eýele-
diler — ýekeje-de boş ýer galmady! Özüňiz we 
aýalyňyz üçin mende ýer ýok.

Ýusup sabyrly bolmaga synanyşýardy, emma 
ýuwaş-ýuwaşdan onuň dişleri gitdigiçe güýçli 

 gyjaýardy. Ol şeýle bir öňe egildi welin, onuň ýüzi 
myhmanhananyň eýesiniň ýüzüne tas degipdi. 

— Arabadaky ol aýaly görýärsiňizmi? — diýip, 
ol dişleriniň arasyndan aýtdy. — Ol meniň aýalym. 
Ol islendik pursat dorup biler. Şu gün gündiz biz 
şu arabada gelýärkäk, tas ýolda dogrupdy we şu 
wagt oňa burgular azar berýär. Hut şu ýerde, siziň 
bosagaňyzda dogurmagyny isleýärsiňizmi?

— Ýok, elbetde, ýok, emma men size hiç hili 
kömek edip bilmerin. Düşünseňizläň, meniň myh-
manhanamda ýer galmady…

— Men muny bireýýäm eşitdim, emma şu wagt 
gije aralaşdy, daşarda sowuk. Biziň gijäni ýyly 
ýerde geçirerimiz ýaly sizde hiç-de ýer ýokmy 
näme? 

Hojaýyn uludan demini aldy, Merýeme, onso-
ňam Ýusuba seretdi. Ol öýüne girip, çyrany alyp 
çykdy. 



81

— Ol ýerde, jaýyň arka tarapynda aşak alyp 
barýan ýodajyk bardyr. Şol ýoda boýunça gi-
dersiňiz, ol sizi mal ýatagyna alyp barar. O taýda 
ýeterli derejede arassadyr — hiç bolmanda mal 
ýatagy üçin, — diýdi-de, egnini gysdy we sözüni 
dowam etdirdi: — Ol ýerde ýylyragam bolar. 

Ýusup öz gulaklaryna ynanyp bilmedi:

— SIZ BIZIŇ MAL ÝATAGYNDA 
          GIJÄNI GEÇIRMEGIMIZI 

ISLEÝÄRSIŇIZMI?

— Ýusup, — diýip, Merýemiň sesi geldi. Ol 
olaryň bütin gürrüňlerini eşidipdi. Ýusup yzyna 
öwrülip, aýalyna seretdi. Ol hem ýylgyrdy. Ol bu 
ýylgyrşyň nämäni aňladýandygyny bilýärdi: jedel 
etmegi bes etdirmelidi.

Ýusup uludan demini aldy.

— Bolýar, sag boluň, — diýip, ol ylalaşdy-da, 
çyrany aldy. 

— Gaty geň, — diýip, Merýem bilen Ýusubyň 
gideninden soň hojaýyň burnunyň astyndan hü-
ňürgendi. Aýalyna bakyp, ol: «Ähli otaglary eýelän 
adamyň ady kim» diýip sorady. 

Syýahatçylaryň atlary ýazylan kitaby açyp, aýa-
ly ýazgylara seretdi we şeýle jogap berdi:

— Gaty geň at: Sofio. Nähilidir bir grek bolsa 
gerek.

Biz mal ýatagyny nuruň tegelegi bilen gurşadyk 
we bu edil ýalpyldaýan monjuga meňzeýärdi. Ähli 
perişdeler şol ýerde ýygnandylar, hatda Mikaýyl 
hem gelipdi. Hudaýyň Öz wadasyny ýerine ýe-
tirjekdigine hiç kim hem şübhelenmeýärdi, emma 
muny Onuň nädip amala aşyrjakdygyny hiç kim 
hem bilmeýärdi. 

— Men suw gyzdyrdym!

— Ýusup, näme üçin beýle gygyrýaň? Men 
şonsuz hem oňat eşidýän.

Eger-de Ýusup pyşyrdap aýdan hem bolsa, Mer-
ýem ony eşiderdi. Mal ýatagy onuň göz öňüne 
getireninden hem kiçidi, emma myhmanhananyň 
hojaýyny mamla bolup çykdy — ol ýer arassady. 
Men ol ýerden goýunlarydyr sygyrlary kowup 
başladym, emma Mikaýyl meni saklady:

— BÜTIN ÝARADYLYŞYŇ 
 MUNY GÖRMEGINI 
         ATA ISLEÝÄNDIR.

Merýem gaty ses bilen gygyryp, Ýusubyň elin-
den tutdy, beýleki eli bilen bolsa ahyrdan berk 
tutdy. Güýçli burgy ony biraz ýerinden galmaga 
mejbur etdi, onsoň ol öňe egildi.

— Sen bireýýäm dogýaňmy? — diýip, Ýusup 
sorady.

Merýem bolsa hiç zat diýmän, adamsyna seret-
di we ol baryna düşündi.

Biraz wagt geçeninden soň hemmeler tara-
pyndan Garaşylýan doguldy. Maňa är-aýallaryň 
ýanlarynda garawulçylykda durmaklyk hormaty 
düşdi, Mikaýyldan bir ädim yzda. Biziň ikimiz 
hem Bäbegiň ýüzüniň ýygyrtyklaryna seretdik. Isa 
üçin birinji düşek bolup hyzmat eden ahyryň içine 
Ýusup biraz saman taşlady. 

Bäbek bütinleý Atasyna meňzeýärdi. Onuň ýüzi  
we elleri nur saçýardy. Onuň tagt zalynda gören 
şöhratym şu wagt Onuň derisi arkaly ýalpylda-
ýardy. 

Özümiň aýdym aýtmalydygymy men bilýär-
dim, emma haýsy aýdymydygyny bilmeýärdim. 
Bizde şeýle ýagdaý üçin ýerlikli sözlere eýe bolan 

aýdymymyz ýokdy. Biz hiç haçan hem şu wag-
ta çenli Hudaýy bäbegiň keşbinde görmändik. 
Haçanda Hudaý ýyldyzlary ýaradanynda, biziň 
alkyşlarymyzyň sözleri bütin älem boýunça ýaý-
rapdy. Haçanda Ol Özüniň hyzmatkärlerini ha-
las edeninde, biziň seslerimiz Oňa alkyş aýdardy. 
Onuň tagtynyň alnynda biziň alkyşlarymyzyň çägi 
ýokdy. Emma haýsy nagma bilen mallar üçin ahyr - 
da ýatan Hudaýy alkyşlap bolar?

Şu pursat täsinlik bolup geçdi. Haçanda biz 
Isa bäbege seredenimizde, biziň bilmezligimiziň 
perdesi birden aşak gaçyp başlady. Perişdeleriň 
goşunlaryna ylham geldi. 

Biziň aňlarymyz şu wagta çenli özümiz üçin 
tanyş bolmadyk hakykatdan doldy. Ilkinji gezek 
bize Atanyň niýeti aýan boldy — Onuň Öz adyny 
göterýänleri halas etmeklik. Ol amala aşmaly zady 
bize aýan etdi. Şol bir wagtyň özünde haýran galma 

we gorky bilen perişdeleriň her biri öz bakyşyny 
Bäbege, has takygy, haça çüýlenmeli bolan ellere 
gönükdirdi.

— Haçanda bu ellere çüýler kakylanda, siz Ony 
halas etmäge girişmersiňiz, — diýip, Hudaý bize 
aýtdy. — Siz muny görersiňiz, eşidersiňiz, siz Ony 
halas etmek islärsiňiz, emme siz muny etmersiňiz.

Paragon bilen Egus düşündirme soraýan ba-
kyşlary bilen maňa seretdiler. Meniň aýdara sözüm 
ýokdy. Men öz Patyşama hyzmat edýärin we men Onuň 
görgi görşüne seredip durmulymy? Men Mikaýyla 
seretdim, onuň ýüzi gaýgylar zerarly daş kimin 
bolupdy. Men onuň hem özümiň duýýanlarymy 
duýýandygyna düşündim. Biziň eşiden buýrugy-
myz düşünerden üstündi. 

— HAÇANDA SEN GÖRGI 
GÖRENIŇDE, 

      BIZ NÄDIP SESIMIZI 
      ÇYKARMAN DURUP 

BILERIS? — diýip, biziň hemmämiz bile-
likde soradyk. 

Jogap bolmady.
Sofio bir zatlar pyşyrdaýardy. Onuň sözlerini 

diňlemeklik üçin men onuň ýanyna bardym: 
— Bize Ogul berildi, Hudaý bize Öz Ogluny 

berdi. Ol Öz halkyna baş bolar. Onuň ady:

TÄSIN,
MASLAHATÇY,
BERK HUDAÝ,

ATA, ASYRLAR BOÝY BAR BOLAN,
DÜNÝÄNIŇ PATYŞASY.

Ol olaryň günäleri üçin görgi görer, olaryň eden 
ýamanlyklary üçin ejir çeker. Olaryň sagalmakly- 
ga eýe boljak jezasyny Öz üstüne alar. Onuň ýara-
lary bilen olar şypa taparlar.

Ýene-de men özümiň ilkinji gezek Patyşanyň 
tagt zalynda eşiden sözlerimi eşitdim. Emma olaryň 
manysyna men diňe şu wagt düşünip başladym.

Diýmek, bu Ol. Emmanuel. Hut Ol Hudaýyň adam
lara berjek sylagy. Halasgär. Ol Öz adamlaryny olaryň 
günälerinden azat eder.

— Hudaýyň Guzusy mynasyp, — diýip, men öz 
Hudaýymyň alnynda baş egip aýtdym. Duýgular 
meniň ýüregimi dolduryp barýardy. Men Bäbegi 
hüwdüleýän Merýeme tarap bakdym we söz aýt-
dym. Ol meni diňläp bilmeýärdi, eýsem munuň 
manysy-da ýokdy. Gök ýyldyzlary eşitdiler. Hu-
daýyň bütin ýaradylyşy meniň sözlerimi eşitdi. Iň 
esasy-da, meniň Patyşam meni eşitdi.

— Merýem, sen öz eliňde Kimi tutýandygy-
ňy bilýärsiňmi? Seniň elleriňde merhemet Beriji 
 ýatyr. Baky bar bolan diýlip atlandyrylan şu wagt  
Özüniň durmuşynyň ilkinji pursatlaryny başyn-
dan geçirýär. Çäksiz diýlip atlandyrylan seniň gu-
jagyňa girip, süýt emýär. Ýyldyzlaryň aralarynda 
Gezýäniň aýaklary şu wagt ädim ätmeklik üçin 
gaty gowşakdyr. Bütin okeanlary sygdyrýan eller 
indi bäbegiň kiçijik elleri. Hiç haçan hem ýekeje-
de sorag Bermedige sen şemalyň nämedigini dü- 
şündirersiň. Sözleýşi Ýaradyjy indi seniň sözleriň-
den öwrener. Hiç haçan büdremedigi sen elleriňde 
göterersiň. Hiç haçan hem açlygy duýmadygy sen 
iýmitlendirersiň. Bütin älemiň Patyşasy seniň eliň - 
de ýatyr.

— Bu nähili söýgi? — diýip, Mikaýyl pyşyrdady 
we ýene-de hemmeler hormat goýujy geň galma 
bilen gurşalan sessizlige batdylar. Ahyrsoňy Mi-

kaýyl ýene-de agzyny açdy, bu gezek bolsa aýdym 
aýtmaklyk üçindi. Ol gaty ýuwaş, haýallyk bilen 
her bir sözi aýry aýdyp başlady:

— GÖKLERDÄKI HUDAÝA 
 ŞÖHRAT, 
           ŞÖHRAT, 
                                  ŞÖHRAT!

Bir-birimiziň yzymyz bilen biz oňa goşuldyk.

— GÖKLERDÄKI HUDAÝA 
          ŞÖHRAT, 

ŞÖHRAT, 
                 ŞÖHRAT!



Ýuwaş-ýuwaşdan biziň aýdymymyz batlanyp  
başlady. «Göklerdäki Hudaýa şöhrat, şöhrat, şöh-
rat! Göklerdäki Hudaýa şöhrat, şöhrat, şöhrat! 
Göklerdäki Hudaýa şöhrat, şöhrat, şöhrat!»

Biziň alkyşlarymyz bütin äleme ýaýrady. Onuň 
sesinden iň daş galaktikalarda, iň daş bolan pla-
netalarda hatda tozan ýokary galdyryldy we olar 
biziň alkyşlarymyza sazlaşykda tans edýärdiler. 
Okeanyň çuňluklarynda suwlar alkyş zerarly gaý-
naýardylar. Ownuk zatlar beýik ýyldazlar bilen —  
bütin ýaradylyş biziň bilen aýdym aýdýardy.

EMMANUÝELI, 
TEN BOLAN HUDAÝY

alkyşlaýardy.

S O ŇL A M A

iziň üçin adaty bolan roždestwo keşpleri: uklap ýa-
tan bäbek, haýran galýan çopanlar, Isanyň üstüne 
mähir bilen egilip duran Merýem, — bularyň 
bary bize teselliniň we parahatlygyň duýgulary-
ny berip, bizde ýyly, oňat we şatlykly duýgulary 

döredýändir. Matta bilen Lukanyň Hoş Habarlarynda okanymyz-
da, Roždestwo bize hut şeýle görünýändir. Ylham kitabynda bolsa 
Ýahýa bize bu wakalara başga tarapdan seretmekligi teklip edýär. 
Ýahýa bize Isanyň dogulmagynyň bizde diňe bir şadyşan duýgu-
lary döretmän, eýsem güýçli hereket edip başlaýan ýamanlygyň 
güýçlerini hem oýarýandyr. 

Gökleriň perdelerini biraz açyp, ol ruhy dünýäde alnyp ba-
rylýan rehimsiz urşy beýan edýär. Ýahýa dogmaga taýýar bolan 
aýaly görýär. Ol öldürmäge taýyn bolan aždarhany görýär. Aýal 
owadan, aždarha bolsa nejis. Aždarha bäbegiň üstüne topulýar, 
emma gaty giç — Bäbek ejesi bilen bireýýäm howpsuzlykdadyrlar. 
Onsoň Ýahýa şeýle ýazýar: «Gökde uruş turdy. Mikaýyl we onuň 
perişdeleri aždarha bilen uruşdylar. Aždarha-da öz perişdeleri bilen 
gaýtawul berdi (Ylham 12:7). 

«Gökde uruş»… Men bu uruş hakynda oýlanyp başladym: 
ol haçan başlandy, kim we kime garşy uruşdy, bu urşuň ma nysy 
nähilidi. «Perişde tarapyndan gürrüň berlen taryh» — meniň oýlan-
malarymyň miwesi. 

Meniň işdeşlerimiň käbirleri bu kitabyň döremegine öz goşant-
laryny goşdular. Ýudžin Peterson — «Reversed Thunder» («Gür-

rüldi sesi») ady bilen çap edilen özüniň Ylham kitaby hakyndaky 
oýlanmalary bilen. Filip Ýansi — «Christianity Today» žurnalynyň 
1994-nji ýylyň Bitaraplyk aýynyň 12-sinde çap edilen «Cosmic Com-
bat» (Kosmos urşy») atly makalasy bilen. Bu makala käbir wakalara 
we ýagdaýlara meniň täzeden seretmegime kömek etdi. Şeýle-de, 
men «Earthward, Earthward, Messenger Bright» atly makalasynyň 
ýazary bolan Deýwid Lamberte bergidardyryn. «Moody Monthly»  
žurnalynda 1982-nji ýylyň Bitaraplyk aýynda çap edilen bu makala 
Roždestwonyň taryhyna täzeden seretmekligi göz öňünde tutýan-
dyr. Hut şu makala hem meni «Perişde tarapyndan gürrüň berlen 
taryhy» ýazmaga ruhlandyrdy. 

Şu kitabyň üstünde işlemegime kömek edenleri üçin men Sti-
wen Grine, Karen Hille, Liz Hineýe we «W Publishing Group» 
neşirýatynyň täsin işgärleriniň hemmesine minnetdarlygymy bil-
dirmek isleýärin. 

Käbir derejede «Perişde tarapyndan gürrüň berlen taryh» — 
meniň hyýallarymyň miwesidir. Galan ähli zatda ol hakykata laýyk 
gelýändir. Meniň ýazanlarymyň size ýarap-ýaramandygynyň kän 
uly manysy ýokdur. Şu gürrüňiň esasynda duran hakykata bolan 
siziň gatnaşygyňyz gaty wajypdyr. 

Mysal üçin, Isanyň hudaýlyk durkunyň ýerleşen gaby hakynda, 
Flumar atly güýçli iblis hakynda ýa-da Sofio atly perişde hakynda, 
kitapba ýazylan beýleki şahsyýetler we wakalar hakynda Mukad-
des Kitabyň hiç ýerinde-de ýazylan däldir. Şol bir wagtyň özünde, 
Mukaddes Kitap şu hakda gaty anyk diýýär:

ÇÜNKI BIZIŇ SÖWEŞIMIZ ADAMLARA 
GARŞY DÄL-DE, HÖKÜMDARLARA GARŞY, 

YGTYÝARLARA GARŞY, BU GARAŇKY 
DÜNÝÄNIŇ HÄKIMEÝETLERINE GARŞY, 

ÝAMANLYGYŇ GÖKDÄKI RUHY 
GUDRATLARYNA GARŞYDYR.

Efesliler 6:12

Mukaddes Kitap bize tora düşen perişdeler hakynda ýa-da 
şeýtanyň ýaranjaňlyk sözleri bilen Jebraýyly aldaýşy hakynda hiç 
zat diýýän däldir. Ýöne onda şeýtanyň hakykatdan hem bardygy, 
onuň ymtylşynyň bolsa Gudratygüýçlä meňzeş bolmaklygy hakyn-
da anyk ýazylandyr (Isaşa 14:14 seret).

Hudaýyň bütin ýaradylyşy iki topara bölnendir. Birinde —  
Hudaýa hyzmat edýänler, beýlesinde bolsa — şeýtana hyzmat 
edýänler. Şeýtan imansyzlara ýolbaşçylyk edip, olary ruhlandyr-
ýandyr (Efesliler 2:2 seret), Hudaý bolsa — Özüne iman edenler 
üçin ýaşaýyş çeşmesidir (Filipililer 2:13 seret). Imanlylar şeýtan 
hakynda ýatlarynda saklamalydyrlar, emma ondan gorkmaly 
däldirler. Şeýtan edil öz awyny gözleýän arslan kimin gezýändir  
(1 Petrus 5:8 seret), emma imanlylara gorkmaklygyň geregi ýokdur, 
çünki bizde ýaşaýan «dünýädäkiden uludyr» (1 Ýahýa 4:4 seret). 
«Şeýtanyň duzaklaryna» garşy söweşmeklik üçin biz Hudaýyň 
ýaraglaryny geýinmelidiris (Efesliler 6:22 seret) we şeýtanyň «nur 
perişdesiniň keşbine» girýändigini ýadymyzdan çykarmaly däldiris 
(2 Korintoslylar 11:14). 

Şeýtan bilen söweşip, biziň ulanýan ýaragymyz — Jebraýyl 
bilen perişdeleriň ulanan ýaraglarydyr: dileg, öwgi, hakykat we 
ynam. Biz özümiziň hususy güýjümize däl-de, Hudaýyň güýjü-
ne bil baglaýandyrys. «Şeýlelikde, biliňizi hakykat bilen guşap, 
egniňize dogrulyk sowudyny geýip, aýaklaryňyza bolsa parahat- 
lyk getirýän Hoş Habary wagyz etme taýynlygyny geýip, ýeriňizde 
duruň. Bularyň ählisiniňiň üstesine-de, iman galkanyny ele alyň! 
Onuň bilen şeýtanyň bütin otly oklaryny öçürmegi başararsyňyz. 
Gutulyş tuwulgasyny, Hudaýyň sözi bolan Ruhuň gylyjyny alyň. 
Her hili doga we dileg bilen, hemişe Ruhda doga ediň. Şu maksat 
bilen bütin mukaddesler üçin ýalbaryp, durnuklylykda hüşgär 
boluň» (Efersliler 6:14-18).

Ahyrsoňy, Mukaddes Kitap Hudaýyň Özüne Lýusiferiň dola-
nyp gelmegini teklip edenindäki tagt zalyndaky duşuşyk hakynda 
hiç zat diýmeýär. Ýöne Mukaddes Kitabyň ähli ýerlerinde terk edilip, 
ýoldan azaşanlara Hudaýyň Öz rehmini berýändigini görýändiris. 
Biziň ymtylyşymyzdan hem kän derejede Hudaýyň bize Öz reh-
mini bermek isleýändigine meňzeýär. Hudaýyň şeýle söýgüsi meni 



oýlanmaga mejbur edýär: eger-de garry ýylanyň özi rehmi agtaran 
bolsady, onda millionlarça agtarýanlaryň ýeri bolan Isanyň haçynyň 
astynda ol oňa eýe bolup bilmezmidi? 

Ylham kitabynda biziň duş gelýän «Gökdäki uruş» ähli soragla-
rymyza jogap bermeýär, emma olaryň iň wajybyna jogap berýär. 
Ýahýa bize Kimiň ýeňendigi hakynda gürrüň berýär. Bu — Hudaý. 
Mundan başga-da, ol Hudaýyň kime biperwaý däldigi hakynda 
ýazýar. Bu — siz. Eger sizi halas etmek üçin Hudaý şeýle söweşen 
bolsa, diýmek Ol dogrudanam siziň üçin göreşmekligiň ýerliklidigi 
hakynda oýlanýandyr. Ol sizi şeýle gymmat görýär. Bu uruşda köp 
zatlaryň özüňiz üçin näbelli bolup galýandygyna seretmezden, 
Onuň bize bolan söýgüsi — şübhesizdir. Hudaý dogrudanam öz 
perzentlerini söýýändir.

ROŽDESTWO 
BAÝRAMYŇYZ BILEN!

